
DEILISKIPULAG SKÝLIS

STRÚTSLAUG
RANGÁRÞING YTRA

N

N

Uppdráttur þessi er teiknaður í hnitakerfinu ISN93 og byggir á uppréttri loftmynd
frá Loftmyndum ehf.

Breyting 1. júní 2016
1. Breyting um fráveitu og vatn skv. athugasemd Heilbrigðiseftirlits, bréf d. 15. apríl 2016.
2. Breyting um afturkræfni, aðföng og fráveitu skv. ath. Umhverfisstofnunar, bréf dags. 25.

apríl 2016.

mynd 1 - séð yfir laugina, horft til norðurs úr brekku, neðri flöt fremst

mynd 2 - Strútslaug t.v., horft úr hlíð til suðurs, aðhald fyrir miðju.

mynd 4 - tekin 2013, svæðið næst lauginni er mikið troðið.

mynd 3 - tekin 2007, jökulkvísl austan laugar

mynd 5 - neðri flöt, skýlið kæmi í brekkuna ofan við þar sem
troðningurinn hverfur út af myndinni, fyrir miðri mynd t.v.

12.00

Deiliskipulag þetta sem auglýst hefur

verið skv. 1. mgr. 41. gr. skipulagslaga nr.

123/2010 m.s.br.

frá ___ til ___ var samþykkt

í sveitarstjórn þann ________________

Samþykkt deiliskipulags-

breytingarinnar var auglýst í B-deild

Stjórnartíðinda þann________________

Greinargerð með tillögu að deiliskipulagi
Deiliskipulagstillagan er unnin í samráði við skipulagsfulltrúa Rangárþings Ytra og Ferðafélagið Útivist. Strútslaug er á sveitarfélagamörkum milli Rangárþings ytra og Skaftárhrepps
og er markapunktur samkvæmt dómi Hæstaréttar frá 15. Júní 1989. Ferðafélagið Útivist stendur að kostnaði við gerð deiliskipulagsins með tilstyrk Ferðamálasjóðs.

Strútsskáli er í um klukkustundar göngufæri frá Strútslaug og er skálinn í eigu Útivistar. Laugargestir koma ýmist frá skálanum eða eru almennir göngumenn sem leið eiga um
svæðið. Óskað er leyfis til að byggja lítið skýli fyrir fólk til að hafa fataskipti í ásamt geymslu og salernisaðstöðu, allt sama skýlið. Einnig að gera einfaldan göngupall (stíg) á milli
skýlis og baðlaugar til að verja grasið á svæðinu. Strútslaug er einstök náttúrusmíð þó svo hún hafi trúlega orðið til sem mannanna verk með gerð fyrirhleðslu í heitum læknum. Kísill
sem botnfellur jafnt og þétt úr heita vatninu myndar umgjörð lauganna. Fyrir nokkrum árum var laugin í hættu þar sem jökulkvíslin sem rennur austan hennar hafði grafið frá henni
en í dag rennur hún aftur orðið nokkru austar. Heita vatnið sem rennur í laugina kemur úr Strútslaug, uppsprettu sem er um 75m norðan við baðlaugina. Víða má sjá hitavirkni á
svæðinu og svæðið í heild er hluti af Torfajökulssvæðinu.

Um svæðið:
Strútslaug í Hólmsárbotnum er vinsæll viðkomustaður göngufólks á Fjallabaksleið nyrðri og syðri. Göngufólk áir þar gjarnan og laugar sig eftir erfiða göngu. Sumir hafa jafnvel
tjaldað á staðnum þó það sé ekki talið æskilegt því skammt er til Strútsskála. Strútslaug er heit náttúruleg uppspretta og rennur heitt vatnið í læk frá henni. Neðst í læknum eru tvær
laugar (skálar) sem trúlega hafa verið gerðar með fyrirhleðslu. Laugar þessar hafa á seinni tímum yfirfærst á heitið ,,Strútslaug" og er gjarnan átt við laugarskálarnar þegar
Strútslaug er nefnd.

Mikil útfelling af kísil og grænþörungum eru í laugarvatninu og landið við laugina leðjukennt og hált. Slímugt vatnið þyrlast upp um leið og farið er ofaní laugina sem er nokkuð
misheit, fer eftir vindátt og tíðarfari hvor skálin er heitari. Ofan og neðan við laugina eru smáar grasflatir. Við brekkufót þeirrar neðri er óskað leyfis að reisa skýli sem í væru 2
búningsklefar, geymsla og salerni. Á efri flötinni má finna minjar aðhalds og var flötin fyrr á tímum náttstaður gangnamanna, þar hittust Rangæingar og Skaftfellingar í
smalamennsku. Engar framkvæmdir eru fyrirhugaðar á efri flötinni og það svæði því óbreytt.

Staðan í dag:
Engin mannvirki eru á staðnum. Svæðið er nokkuð fjölsóttur ferðamannastaður, umferð og umgengni fer vaxandi og er stundum nokkuð ábótavant því engin hreinlætisaðstaða er til
staðar og rusl og úrgangur skilinn eftir á víðavangi. Næst lauginni má sjá nokkrar skemmdir á grassvæði sem bendir til þess að svæðið sé undir nokkru álagi.

Fyrirhugaðar framkvæmdir:
1.1 Skýli - Áætlað skýli er að hámarki 30m² og verður fellt inní brekkuna vestan við neðri flötina sem liggur suðvestan Strútslaugar. Með þessu er skýlið einskonar ,,jarðhýsi" og
sést eingöngu framhlið þess þegar horft er til Strútslaugar. Skýlið er byggt úr timbri svo það verði að öllu leyti afturkræft. Þak er með grasi og gluggar úr möttu plexigleri (ofanbirta).
Ytra birði gafla er úr hlöðnu grjóti sem fengið er úr nærliggjandi áreyrum. Skýlið er að ytra birði úr náttúrulegum efnum og því vart sjáanlegt. Skýlið er að öllu leyti afturkræft og ef vilji
væri til að hætta við eða hverfa frá framkvæmdum innan einhverra ára má með einföldum hætti fjarlægja öll mannvirki án teljandi sýnilegra ummerkja. Útivist mun flytja efni á
staðinn að vetri til þegar nægur snjór er yfir landinu með jeppum, snjóbíl eða þá að vori til með aðstoð þyrlu. Ummerki verða því engin af efnisflutningum.

Með framkvæmdinni er vonast til að umgengni batni til muna, fólk geti haft fataskipti og gengið um salerni af snyrtimennsku. Búningsklefar eru tveir, einn fyrir hvort kyn. Hluti skýlis
er með geymslu og suðurenda er þurrsalerni. Geymslan er fyrir verkfæri og ýmsan neyðarbúnað. Aðstaðan verður til mikilla hagsbóta fyrir göngufólk og þá sem hafa eftirlit með
svæðinu (Útivist). Í athugasemdum Umhverfisstofnunar við auglýsta tillögu, bréf dags. 25. apríl 2016 er bent á ýmis atriði sem nú hefur verið komið til móts við.

1.2 Salerni - meðhöndlun úrgangs - Samkvæmt Reglugerð 798
199 um fráveitur og skólp segir í gr. 13.5, ,,Þar sem fráveitum verður ekki við komið eða þar sem landfræðilegar

aðstæður valda því að rotþró og siturlögn eru ekki álitlegur kostur er heimilt að nota þurrsalerni. Búnaður fyrir þurrsalerni skal vera af viðurkenndri gerð og samþykktur af
heilbrigðisnefnd". Þurrsalerni (Composting toilets) verða því notuð við Strútslaug þar sem hún er fjarri byggð, engin vegur að staðnum og því fyrirséð að meðhöndla og farga þarf
úrgangi á staðnum. Í framhaldi af athugasemd Heilbrigðiseftirlits Suðurlands, bréf dags. 15. apríl 2016 við auglýsta tillögu var haldinn samráðsfundur með heilbrigðisfulltrúa þann 9.
maí 2016 þar sem farið var yfir fráveitumál. Samkvæmt ,,Reglugerð 799

1999 um meðhöndlun seyru" má sbr. 3. gr., lið 3.6 sjá að hreinsun seyru næst m.a. þegar seyra er sigtuð,
úrvötnuð og auk þess skv. c-lið íblönduð kalki svo sýrustig nái pH = 11 enda sé hún ekki sóttmenguð. Gildir sú reglugerð um meðhöndlun seyru við Strútslaug. Slík líffræðileg
meðhöndlun skal gerð að hausti en ekki má dreyfa slíku efni nema að vori þegar jörð er ófrosin og sumar í nánd. Verkið skal unnið í nánu samráði við heilbrigðisfulltrúa á svæðinu.

1.3 Kalt- og heitt vatn - Kalt vatn er tekið ofarlega úr gili vestan við Strútslaug. Vatnið er leitt um slöngu á yfirborði farvegsins. Vatn er eingögnu ætlað til handlauga, ekki til dryggjar
og skal það merkt sem slíkt. Möguleiki er að leiða sjálfrennandi heitt vatn frá laug um timburpall og gólf skýlisins og jafnvel um þurrsalerni. Skýlið myndi endast lengur og notalegra
væri að skipta um föt inni í því ef einhver ylur stafaði frá gólfi. Yfirfall þessa vatns mætti leiða um grannt rör út í nálæga jökulkvísl (sjá uppdrátt).

1.4 Göngupallur (stígur) - Frá skýlinu og að baðlauginni er lagt til að gerður verði uppbyggður göngupallur til að verja gras og annan átroðning við laugina. Stígurinn er gerður úr
timbri sem væri ca. 15-20cm ofan við landið. Meðfram pallinum yrði sett lágt handrið til stuðnings og öryggis við að fara ofaní og uppúr sleypri lauginni. Undir pallinum mætti leiða
heitavatnslögn sbr. lið 1.3 hér að framan.

Umhverfisáhrif:
Framkvæmdin við skýlið kallar á smávægilegt jarðrask á um 40-60m² fleti í brekkufæti við neðri grasflötina. Brekkan er gróin að nokkru en sá gróður er gisinn þar sem brekkan er
mjög brött og gætir nokkurs rofs þar sem gróður er gisnastur. Líklegast situr snjóskafl í brekkunni fram eftir sumri. Göngupallur er byggður upp á timburstoðum sem valda litlu raski,
en að öðru leyti væri stígurinn allur ofanjarðar. Framkvæmdin hefur mjög jákvæð áhrif varðandi verndun náttúru og umgengni á svæðinu. Ásýnd að svæðinu breytist lítið sem ekkert.
Skýlið sést frá næsta nágrenni austan Strútslaugar en það mun ekki sjást þegar komið er í nokkra fjarlægð frá lauginni (500-1000m) og alls ekki frá öðrum áttum séð.

Deiliskipulagsuppdráttur mkv. 1:500

Rangárþing ytra - Deiliskipulag á skýli við Strútslaug í Hólmsárbotnum

Mynd 8. Séð yfir Strútslaug og Hólmsárbotna

Úr aðalskipulagsuppdrætti Rangárþings ytra 2010-2022
ekki í kvarða

Úr aðalskipulagsuppdrætti Skaftárhrepps 2010-2022
ekki í kvarða

Snið A1-A2 mkv. 1:200 - til skýringar

deiliskipulagreitur

Yfirlitsmynd til skýringar - ekki í kvarða

Uppspretta Strútslaugar er um 75m norðan við baðlaugina, vegvísar við Strútslaugfataklefar, geymsla og salerni - mkv. 1:200


